
Annotatsiya: maqolada chizmalarni chizish va ularni turli usullar bilan o‘qish hamda ularga didaktiv 

yondashish, talabalarning chizma geometriya fanidan olayotgan bilim, ko‘nikmalarini tekshirish, dars 

jarayonida ularning faolligini oshirish maqsadida o‘qitishning zamonaviy pedagogik texnologiyalaridan 

foydalanish uslublari bo‘yicha tavsiyalar berilgan.  

 

Kalit so‘zlar: innovasiya, texnologiya, chizma geometriya, makon, fazo, shakl, konstruksiya, tatbiq etish, 

uzluksizlik, samaradorlik, grafik savodxonlik.  

 

Аннотация: данная статья включает в себя современные технологии обучения предмета черчения. 

А также дидактический подход к чертежам, проверку знаний и навыков, обучающихся по предмету 

начертательная геометрия, даются методические рекомендaции по методике использования 

современных педагогических технологий и методов обучения в целях повышения активности 

учащихся во время занятий по предмету черчение. 

 

Ключевые слова:, инновация, технология, начертательная геометрия, пространство, форма, 

конструкция, внедрение, преемственность, грамотность. 

            

Annotatsion: this article includes the modern technology of learning the subject of drawing. As well as the 

didactic approach to drawing geometry, testing of knowledge and skills, students on the subject of drawing, 

gives guidelines on how to use modern pedagogical technologies and teaching methods in order to increase 

the activity of students during classes on the subject of drawing 

  

Key words: innovation, technology, drawing geometry, space, the form, design, introduction, receivership, 

graphic literacy.  

  

Zamonaviy sharoitda Oliy ta’lim tizimida interaktiv ta’lim texnologiyalaridan keng va samarali 

foydalanilmoqda. Bu o‘rinda dastlab interaktiv ta’lim va interaktiv ta’lim texnologiyalari tushunchalarining 

mohiyatini anglab olish talab etiladi. 

Mantiqiy nuqtai nazardan interaktivlik, eng avvalo, ijtimoiy sub’ektlarning suhbat (dialog), o‘zaro 

hamkorlikka asoslangan harakat, faoliyatning olib borishlarini ifodalaydi.  

Bu turdagi ta’lim talabalarning o‘zaro suhbatiga asoslanadi. Ta’lim jarayonida suhbat quyidagi shaxslar 

o‘rtasida tashkil etiladi: 

Talaba – talaba (juftlikda ishlash) 

Talaba – talabalar guruhi (guruh yoki kichik guruhda ishlash) 

Talaba – talabalar jamoasi (sinf, guruh jamoasida ishlash) 

Talaba – axborat-kommunikasion texnologiyalar  

O‘qituvchi ta’lim jarayonida interaktiv ta’lim yordamida talabalarning qobiliyatlarini rivojlantirish, 

mustaqillik, o‘z-o‘zini nazorat, o‘z-o‘zini boshqarish, samarali suhbat olib borish, tengdoshlari bilan ishlash, 

ularning fikrlarini tinglash va tushunish, mustaqil hamda tanqidiy fikrlash, muqobil takliflarni ilgari surish, 

fikr-mulohazalarini erkin bayon qilish, o‘z nuqtai nazarlarini himoya qilish, muammoning echimini topishga 

intilish, murakkab vaziyatlardan chiqa olish kabi sifatlarni shakllantirishga muvaffaq bo‘ladi. Eng muhimi, 

interaktiv metodlarni qo‘llash orqali o‘qituvchi talabalarning aniq ta’limiy maqsadga erishish yo‘lida o‘zaro 

hamkorlikka asoslangan harakatlarini tashkil etish,  yo‘naltirish, boshqarish, nazorat va tahlil qilish orqali 

xolis baholash imkoniyatini qo‘lga kiritadi.   

Interaktiv ta’limni tashkil etishda interaktiv ta’lim texnologiyalari qo‘llaniladi. Interaktiv metodlar ana 

shunday texnologiyalarning eng ommalashgan turi sanaladi.  

 

 

 

 

 

 

 

 

Quyida interaktiv metodlarning ayrimlari xususida to‘xtalib o‘tiladi. 

“Chizma geometriya” fanini o‘qitishda interaktiv metodlardan yana biri  “Klaster” grafik organayzeridan ham 

samarali foydalanilmoqda.  

“Klaster” (g‘uncha, to‘plam, bog‘lam) grafik organayzeri puxta o‘ylangan strategiya bo‘lib, uni o‘quvchi 

(talaba)lar bilan yakka tartibda, guruh asosida tashkil etiladigan mashg‘ulotlarda qo‘llash mumkin. Klasterlar 

ilgari surilgan g‘oyalarni umumlashtirish, ular o‘rtasidagi aloqalarni topish imkoniyatini yaratadi. 

Grafik organayzerdan foydalanishda quyidagi shartlarga rioya qilish talab etiladi: 

 

 

 

Grafik organayzer yordamida o‘quvchi (talaba)lar topshiriq bo‘yicha fikrlarini klaster (mayda, alohida 

qismlar) tarzida quyidagicha ifodalaydi: 

 

 

 

 

 

 

 

 

 

 

 

 

 

 

 

 

 

 

 

Interaktiv metodlar – ta’lim jarayonida talabalar va o‘qituvchi o‘rtasida 

hamkorlikni qaror toptirish, faollikni oshirish, talabalar tomonidan bilimlarni 

samarali o‘zlashtirish, ularda shaxsiy sifatlarni rivojlantirishga xizmat 

qiladigan metodlar sanaladi 

 

Nimani o‘ylagan bo‘lsangiz, uni qog‘ozga yozing! Fikringizning sifati  

haqida o‘ylab o‘tirmay, shunchaki yozib boring! 

Yozuvingizning orfografiyasi yoki boshqa jihatlariga e’tibor bermang! 

Belgilangan vaqt nihoyasiga etmagunicha, yozishdan to‘xtamang! Agar ma’lum muddat 

o‘ylay olmasangiz, u holda qog‘ozga biror narsaning rasmini chiza boshlang! Bu 

harakatni yangi g‘oya tug‘ilguniga qadar davom ettiring! 

Muayyan tushuncha doirasida imkon qadar ko‘proq yangi g‘oyalarni ilgari 

 surish, ular o‘rtasidagi o‘zaro aloqadorlik, bog‘liqlikni ko‘rsating! 

 “Ijodiy ish” metodi talabalarni ijodiy faollikka undash orqali ularda o‘zlashtirilgan nazariy bilimlar asosida 

mavzu mohiyatini yoritish,  yangicha talqin qilish ko‘nikmalarini shakllantirishga xizmat qiladi. Mazkur 

metodni qo‘llash jarayonida talabalarning erkinligi ta’minlanadi, mustaqil fikrlashlari uchun imkoniyat 

yaratiladi. Ular mavjud bilimlariga tayangan holda o‘rganilayotgan mavzu mohiyatini ochib beradilar. 

YAgona talab talabalar mantiqan to‘g‘ri fikrlay olishlari, shaxsiy mulohazalarini dalillar bilan isbotlay 

bilishlari lozim.    

 “Test” (ingl. “sinov”, “tekshirish”) texnologiyasi shaxsning psixofiziologik va shaxsiy xususiyatlari, 

intellektual salohiyati, qobiliyat, ko‘nikma va malakalarini tekshirishga xizmat qiladi. Ushbu metod talabalar 

tomonidan muayyan mavzu mazmuni yoki fan asoslarining qay darajada o‘zlashtirilganligini aniqlashda 

samarali hisoblanadi. 

“Debat” (fr. “debattere” so‘zidan olingan bo‘lib, “debats” – “bahslashmoq”) texnologiyasi yig‘ilish, majlis 

yoki mashg‘ulotlarda biror-bir mavzu yuzasidan ishtirokchilar o‘rtasida o‘zaro bahs uyushtirish, ularning fikr 

almashishlarini ta’minlashga xizmat qiladi. O‘quv mashg‘ulotlarida debat quyidagi tartibda uyushtiriladi: 1) 

o‘rganilayotgan mavzu yuzasidan bahs yuritilishi zarur bo‘lgan muammo tanlanadi; 2) bahslashish uchun ikki nafar 

talaba, guruh yoki juftliklarning e’tiborlariga tanlangan muammo havola etiladi; 3) talaba, guruh yoki juftliklarning 

muammo yuzasidan fikrlari tinglanadi; 4) ekspertlarning  fikrlari o‘rganiladi; 5)  debatda bildirilgan fikrlar yuzasidan 

xulosa chiqariladi; 5) debat yakunlanadi. 

“Sxema” texnologiyasi o‘rganilayotgan mavzu, muhokama qilinayotgan masala mohiyatining asosiy 

xususiyat yoki belgilariga muvofiq sxema, tasvir yoki rasm orqali ifodalashini ta’minlaydi. Texnologiyani 

qo‘llash talabadan masalaga ijodiy yondashishni taqozo etadi. Topshiriqni bajarish jarayonida talabalar 

o‘rganilayotgan mavzu, muhokama qilinayotgan masala bo‘yicha o‘zlashtirgan nazariy bilimlarini yodga 

oladi, eng muhim xususiyat, belgilarni aniqlaydi, ularni umumlashtiradi yoki tarkibiy qismlarga ajratgan holda 

sxemani yaratadi. Talabalarda fikrlash, ijodkorlik ko‘nikmalarini shakllantirish, rivojlantirishga xizmat 

qiluvchi ushbu metod g‘oyaning qisqa, aniq ifodalanishi uchun sharoit yaratadi.   

Ta’lim tarbiya jarayonida interaktiv metodlardan foydalanish  talabalarda mustaqil, ijodiy fikrlash, yangi g‘oyalarni 

asoslash,  muammoli vaziyatlar yuzasidan oqilona qarorlarni qabul qilish, kichik guruhlarda o‘zaro hamkorlikda ta’lim 

olish ko‘nikma va malakalarni rivojlantiirishga yordam beradi.  

